
RUTAS CICLOTURISTAS DE GALICIA SUROESTE

Tipo de
recorrido

Etapas Tempo estimadoDistancia Desnivel
acumulado

Dificultade Tipo de bicicleta
recomendada

Tipo de Firme

Inicio Chegada

42,77 km 899 m Dura4:30 h

10 % 27 % 38 % 25 %

Circular

Ruta Cicloturista Tomiño

Na provincia de Pontevedra atopamos esta ruta circular que 
discorre polos concellos de Tomiño e do Rosal. Con saí-
da e chegada no apacardoiro da rúa Daniel Calzado Poceiro 

de Tomiño, propón un percorrido que permite, previa reserva, visitar 
algunhas das principais adegas con experiencias de enoturismo da 
subzona do Rosal dentro da Ruta do Viño Rías Baixas.

O cicloturista poderá gozar de dous tipos de paisaxes ben diferentes. 
A primeira zona discorre por camiños forestais entre viñedos, cunha 
excelente ciclabilidade e unha exixente subida por estrada ao miradoiro 
das Bodegas de Altos de Torona, dende onde se aprecia a extensión 
dos viñedos, o río Miño e o territorio transfronteirizo entre Galicia e 
Portugal.

A ruta continúa por pistas que levan ao miradoiro do Niño do Corvo, a 
312 metros de altitude, cunha panorámica de 360 graos que permite 
distinguir algúns dos principais atractivos do sur de Galicia: o tramo 
fi nal do Miño, o val do Tamuxe no Rosal e as montañas que delimitan 
a rexión, tanto en Galicia como en Portugal. Despois do descenso cara 
aos viñedos de Terras Gauda, a ruta enlaza coa Senda dos Pescadores, 
parte da Rede Natura 2000, con ecosistemas de gran beleza formados 
por bosques de ribeira, canas, xunqueiras e piñeiros. A presenza de 
numerosas aves converte o lugar nun enclave ornitolóxico de interese, 
e o itinerario, cómodo e ben acondicionado, percorre a beira do Miño 
en dirección a Tomiño.

No tramo fi nal destaca a Fortaleza de San Lourenzo en Goián, construí-
da sobre un antigo baluarte ocupado por Portugal e coñecido como 
Fortín da Barca no século XVII, durante a guerra da Restauración portu-
guesa. Hoxe o Espazo Fortaleza conta con terrazas, parque infantil, bar, 
punto de información e unha praia fluvial, sendo un dos lugares máis 
visitados da beira galega do Miño.

